
माजी विद्यार्थी मेळावा 2025 

माजी विद्यार्थी संघटनेचा मालवण मेळावा दिनांकः 10/05/2025 वेळः स्थानः सेंट्रल हॉल, टोपीवाला हायस्कूल नोंदणीः 142 उपस्थितीः 72 मेळाव्याची सुरुवात पहलगाम मधील हत्याकांडातील पर्यटक, ऑपरेशन सिंदूर मधे हुतात्मा झालेले भारतीय सैनिक व निरपराध नागरिक यांना श्रद्धांजली वाहून करण्यात आली. त्याचबरोबर यावर्षभरात स्वर्गवासी झालेले आपले माजी विद्यार्थी कै. दत्ता बांदेकर, कै. दत्तात्रय आजगावकर, कै. लेफ्टनंट लक्ष्मीकांत देसाई, कै. हनुमंत पाटकर यांनाही श्रद्धांजली वहाण्यात आली. तसेच ज्ञात-अज्ञात माजी विद्यार्थ्यांनाही श्रद्धांजली वाहिली. प्रत्यक्ष सुरुवात सर्वात ज्येष्ठ माजीविद्यार्थ्यी श्री. मोहन सामंत (1967 बँच) यांच्या हस्ते दीप-प्रज्वलन करून झाली. त्यानंतर सर्व उपस्थितांचे स्वागत व प्रास्ताविक माजी विद्यार्थी संघटनेचे अध्यक्ष श्री शेवडे सर यांनी केले. आपल्या प्रास्ताविकात सरांनी सांगितले की विसाव्या शतकात 'माजी विद्यार्थ्यी संघटन' ही संकल्पना फारशी कोणाला माहिती नव्हती. पण त्याकाळात कै. वा.रा. कामत, कै. बाबुराव देसाई व त्यांच्या सहकाऱ्यांनी मिळून 'माजी विद्यार्थ्यी मंडळ' या नावाने टोपीवाला शाळेच्या माजी विद्यार्थ्यांचे संघटन करण्यास सुरुवात केली. अशाप्रकारे दुरदर्शीपणाने या संघटनेची स्थापना करणाऱ्या सर्वांप्रती सरांनी कृतज्ञता व्यक्त केली. आपल्या भाषणात सरांनी माजीविद्यार्थ्यी संघटनेची स्थापना व आजपर्यंत ची वाटचाल यावर प्रकाश टाकला व माजी विद्यार्थ्यी संघटनेच्या अहवालाचे वाचनही केले. (परिशिष्ट अ) त्यानंतर माजीविद्यार्थ्यी संघटनेचे सह-अध्यक्ष श्री उमेश धारगळकर यांनी माजी विद्यार्थी संघटना (MVS) आणि तिची उद्दिष्टे यांची माहिती दिली. (परिशिष्ट ब) शाळेचे मुख्याध्यापक श्री वळंजू सर यांनी शाळेत वर्षभरात राबविण्यात आलेल्या विविध उपक्रमांची व शाळेच्या प्रगती विषयी माहिती दिली. मालवण एज्युकेशन सोसायटीचे नवनिर्वाचित अध्यक्ष श्री सुदेश मयेकर यांनी आपल्या संबोधनाद्वारे माजी विद्यार्थी संघटनेच्या व मालवण एज्युकेशन सोसायटीच्या एकत्रित प्रयत्नातून शाळेच्या विद्यार्थ्यांची जोरदार प्रगती होईल असा विश्वास व्यक्त केला. माजी विद्यार्थी संघटनेचे सदस्य श्री नंदन देसाई यांनी आपल्या खुमासदार शैलीत मेळावा यशस्वी करण्यासाठी सहाय्य केलेल्या सर्वांचे संघटनेतर्फे व व्यक्तिशः आभार मानले. येथे मेळाव्याचे पाहिले सत्र संपले. अल्पोपहार व पेयपाना नंतर दुसऱ्या सत्रास सुरुवात झाली. या सत्रात गीतगायन, शेरोशायरी, मिमिक्री व मालवणी गाऱ्हाण्याने कार्यक्रमाची लज्जत वाढवली. उमेश धारगळकर यांनी या वर्षीचा मेळावा मालवणच्या स्थानिक माजी विद्यार्थ्यांनी पुढाकार घेऊन उत्तम पद्धतीने यशस्वी केला आहे असे सांगून त्यांची प्रशंसा आणि कृतज्ञता व्यक्त केली. यापुढे MVS च्या कार्यात मालवणच्या स्थानिक विद्यार्थ्यांचा सहभाग वाढत जावा अशी इच्छा व्यक्त केली. साडेआठ वाजता मेळाव्याची सांगता झाली. पुढच्या वर्षी अधिक संख्येने व अधिक उत्साहाने मेळावा आयोजित करण्याची मनीषा बाळगून सर्वांनी निरोप घेतला. Accounts १. मेळाव्याची नोंदणी संख्याः 142 २. वर्गणी जमाः रू14,200/- ३. मेळाव्यासाठी देणगी: रू 17,002/- ५. मेळाव्यासाठी एकूण खर्च : रू 6,770 --- अध्यक्ष

“परिशिष्ट अ” 
श्री. शेवडे सर, अध्यक्ष माजीविद्यार्थ्यी संघटना, यांनी मालवण मेळाव्यात वाचून दाखविलेला अहवालः अ.शि.दे. टोपीवाला हायस्कूल माजी विद्यार्थी संघटना (MVS), मालवण वार्षिक सर्वसाधारण सभा दिनांक 29/09/2024 वार्षिक सर्वसाधारण सभा - इतिवृत्त अ.शि.दे. टोपीवाला हायस्कूल माजी विद्यार्थी संघटनेची (MVS) वार्षिक सर्वसाधारण सभा रविवार दिनांक 29/09/2024, रोजी सकाळी 10:30 वाजता, ऑनलाईन माध्यमातून (Zoom) सुरू झाली. माजीविद्यार्थ्यी संघटनेच्या इतिहासात पहिल्यांदाच अनेक माजीविद्यार्थ्यांना वार्षिक सभेत भाग घेता आला. सभेचा अजेंडा आणि MVS ची प्रस्तावित उद्दिष्टे ही सभेच्या नोटिशी बरोबर दिनांक 13/09/2024 रोजी सभासदांना पाठवली होती. तसेच वार्षिक सर्वसाधारण सभेत काही शंका/ प्रश्न विचारायचे असल्यास विहित मुदतीत लेखी/ ईमेल स्वरुपात संस्थेच्या इमेल अकाऊंटवर पाठवण्याची सभासदांना विनंती करण्यात आली होती. मा. सचिव श्रुती संकोळी(स्मिता करंदीकर) यांनी उपस्थितांचे स्वागत करुन, कार्यकारिणीची ओळख करुन दिली. प्रत्यक्ष सभेचे कामकाज सुरु होण्याआधी मा. अध्यक्षांनी मागील वर्षात निधन पावलेल्या सर्व माजी विद्यार्थी, शिक्षक व हितचिंतकांना श्रद्धांजली वाहण्याची विनंती केली. एक मिनिट स्तब्धता राखून मृतात्म्यांना श्रद्धांजली वाहण्यात आली. *अ) सभेत खाली दिलेले ठराव मंजूर झाले:* 1. दिनांक 20/08/2023 रोजी झालेल्या सर्वसाधारण सभेचे इतिवृत्त मा. सचिवांनी ऑनलाईन पद्धतीने स्क्रीनवर शेअर केले व वाचूनही दाखवले. इतिवृत्ताच्या मान्यतेचा ठराव मंजूर झाला. 2. वर्ष 2023-24 चे लेखापरीक्षित झालेले अकाउंट्स स्टेटमेंट, ऑडिट रिपोर्ट व वार्षिक अहवाल सभेसमोर सँक्रीनवर दाखवून वाचण्यात आला व त्याला मान्यता देण्यात आली. 4. माजी विद्यार्थी संघटनेच्या उद्दिष्टांची आतापर्यंत कोठेही ठोस नोंद नव्हती. ती या कार्यकारिणीने तयार करुन त्याचे वाचन मा. सह-अध्यक्ष उमेश धारगळकर यांनी केले व सर्वांसाठी स्क्रीनवरही शेअर केले.. सर्वांच्या संमतीने त्याला मान्यता देण्यात आली. 5. माजी विद्यार्थी संघटनेच्या नोंदणीकृत कार्यालयाचा पत्ता आतापर्यंत 11,12a तंबाखूवाला बिल्डिंग, 159 भवानी शंकर मार्ग, दादर, मुंबई 28 होता, आता तो बदलून मालवणच्या कार्यालयाचा पत्ता म्हणजे रूम नं.१, व्यं.ह. सांगावकर ज्ञानमंदिर, अ.शि.दे. टोपीवाला हायस्कूल, मालवण. जि. सिंधुदुर्ग, असावा असा प्रस्ताव मा. सदस्य अरविंद परूळेकर यांनी मांडला. सर्वांनी त्यास मान्यता दर्शविली. सबब माजी विद्यार्थी संघटनेच्या नोंदणीकृत पत्ता बदलण्यास या ठरावान्वये मान्यता देण्यात आली. 6. या वर्षासाठी लेखापरीक्षकाची नेमणूक नंतर करावी आणि त्यासंबंधीचे सर्व अधिकार कार्यकारिणीला देण्यात यावेत असा ठराव मा. खजिनदार अश्विन दिघे यांनी मांडला. सर्वांनी त्यास मान्यता दर्शविली. 7. ठरलेला अजेंडा संपल्यावर मा.अध्यक्ष रघुनाथ शेवडे, यांच्या परवानगीने चर्चिले गेलेले काही मुद्दे/ ठराव खालीलप्रमाणे: 7.1 मा. सह-अध्यक्ष उमेश धारगळकर यांनी, मालवण एज्युकेशन सोसायटी संचलित कुठल्याही शैक्षणिक संस्थेत कमीत कमी एक वर्ष शिकून बाहेर पडलेल्या व वयाची 16 वर्षे पूर्ण केलेल्या कोणाही माजी विद्यार्थी/ विद्यार्थिनीला संघटनच्या सभासदत्वासाठी अर्ज करता यावा असा प्रस्ताव मांडला. त्यास सर्वांनी मान्यता दर्शविली. 7.2 मा. सह-अध्यक्ष उमेश धारगळकर यांनी पूर्वी असलेल्या सभासदत्वाच्या वेगवेगळ्या श्रेण्यांमध्ये बदल करून "आजीवन सभासद" ही सभासदत्वाची एकच श्रेणी असावी आणि तिची वर्गणी कमीत कमी रू 1000/- असावी असा प्रस्ताव मांडला. 7.3 मा. सह-अध्यक्ष उमेश धारगळकर यांनी लेखी (कागदोपत्री) किंवा ईमेल हेच अधिकृत संवाद/ व्यवहाराचे पर्याय असावेत असा प्रस्ताव मांडला. 8) सभासदांनी केलेल्या सूचना आणि चर्चा:* 1. एका सभासदाने स्वतः कमीत कमी तीन माजी विद्यार्थ्यांना सभासद बनवण्याचा प्रयत्न करावा. म्हणजे सभासद संख्या तिप्पट होईल. कार्यकारिणीने त्यांच्या सूचनेचे स्वागत केले. 2. माजी विद्यार्थी संघटनेची वेबसाईट असावी अशी सूचना मांडली. मागील दीड वर्षात माजीविद्यार्थ्यी संघटनेने केलेले काही उपक्रम असे 1. हसतखैळत इंग्लिश: ही कार्यशाळा स्मिताने ऑक्टोबर 2 आणि 3, 2023 रोजी प्राथमिक शाळेतील विद्यार्थ्यांसाठी आयोजित केली. त्या कार्यशाळेसाठी शिक्षक व इतर माजीविद्यार्थ्यींनी उत्तम सहाय्य केले व त्याचा लाभ जवळजवळ 180 विद्यार्थ्यांनी घेतला. 2. अध्ययन अक्षमता: रेखा डोंगरे यांनी टोपीवाला हायस्कूलच्या सेंट्रल हॉलमधे 22 एप्रिल 2024 रोजी सकाळी 9 ते 12 या वेळेत Learning Disability Awareness session घेतले. अध्ययन अक्षमता म्हणजे मुलांची बुद्धिमत्ता उत्तम असूनही आणि दृष्टीदोष किंवा श्रवणदोष याप्रकारची कुठलीही समस्या नसताना तसेच इतर सर्व सुविधा उपलब्ध असूनही जेव्हा मूले अभ्यासात मागे पडतात तेव्हा त्यांच्यात अध्ययन अक्षमता असण्याची शक्यता असते. या विषयाची शिक्षक व पालकांमध्ये जाणीव जागृती करण्याची गरज लक्षात घेऊन हे सेशन घेण्यात आले. या सत्राला 50 शिक्षक उपस्थित होते. Session interactive झाले आणि शिक्षकांनी training घेण्याची इच्छा दर्शवली. 3. येऊद्या परीक्षा: बोर्डाच्या परीक्षेसाठी मार्गदर्शन करणारी ही कार्यशाळा डिसेंबर 2023 मधे चंद्रकांत पागे यांनी घेतली. 4. व्यवसाय मार्गदर्शन: 12 मे 2024 रोजी संजय सावंत व उमेश धारगळकर यांनी मामा वरेरकर नाट्यगृहात आयोजित केलेल्या या कार्यशाळेत सहभागी होण्यासाठी मालवण व परिसरामधी सर्व माध्यमिक शाळेचे व स का पाटील सिंधुदुर्ग महाविद्यालयाचे विद्यार्थी व त्यांचे पालक यांना आमंत्रित केले होते. संजय सावंत यांनी संरक्षण विभागातील नोकरी व व्यवसाय याविषयी मार्गदर्शन केले. उमेश धारगळकर यांनी बांधकाम क्षेत्रातील संधींविषयी मार्गदर्शन केले. 5. माजीविद्यार्थ्यी पिकनिक: माजीविद्यार्थ्यी संघटनेच्या सभासदांसाठी 25 ऑगस्ट 2024 रोजी पनवेल येथील रिसॉर्टमध्ये पिकनिक आयोजित करण्यात आली. मालवण, मुंबई, पुणे व पनवेल येथील एकूण 24 माजी विद्यार्थ्यांनी यात भाग घेतला. वेगवेगळे खेळ, सांस्कृतिक कार्यक्रम, गाणी,गप्पा आणि चविष्ट भोजन यात दोन दिवस मजेत घालवता आले, मैत्री अजून घट्ट झाली असे सर्वांना वाटले. 6. स्पर्श एक एहसास: या विषयावर 4 डिसेंबर 2024 रोजी इनरव्हील अंबरनाथ शाखेच्या माजी अध्यक्ष व या विषयातील तज्ञ स्नेहल केळुसकर व अमेरिकास्थित आपल्या माजीविद्यार्थ्यिनी दया कोयंडे यांनी प्राथमिक शाळेतील विद्यार्थ्यांसाठी ही कार्यशाळा आयोजित केली होती. साध्या व सोप्या शब्दात प्रात्यक्षिकासह माहिती दिली. 250 विद्यार्थी, काही पालक व शिक्षक यावेळी उपस्थित होते. 7. MVS Vision workshop: 2 फेब्रुवारी 2025 रोजी अंधेरी येथे महेश अभ्यंकरने माजीविद्यार्थ्यी संघटनेची उद्दिष्टे बळकट करण्यासाठी व आजी विद्यार्थी तसेच शाळेच्या उत्तम भविष्यासाठी नवनवीन उपक्रम हाती घेण्यासाठी ही कार्यशाळा आयोजित केली होती. विविध क्षेत्रात काम करणाऱ्या तज्ञ 27 माजीविद्यार्थ्यांनी यामधे सहभाग घेतला. सकाळी 9 ते संध्याकाळी 5 पर्यंत चाललेल्या या कार्यशाळेत आठ वेगवेगळ्या गटात विभागणी केलेल्या माजीविद्यार्थ्यांना आपापल्या क्षेत्रातील माहितीचा उपयोग टोपीवाला शाळेच्या विद्यार्थ्यांना कसा करून देता येईल याविषयी मार्गदर्शन मिळाले. या कार्यशाळेत माजीविद्यार्थ्यी संघटनेच्या Values & Vision statement ठरवण्यात आले. प्रत्येक गटाने प्रत्येक वर्षी एकेक उपक्रम हाती घेऊन तो पूर्ण करण्याचे आश्वासन दिले. सांगण्यास आनंद होतो आहे की त्यानुसार राजन तेंडोलकर व उमेश धारगळकरच्या गटाने संघटनेच्या वेबसाईट निर्मितीचे काम सुरूही केले आहे. भूषण बांदिवडेकर व स्मिता करंदीकरच्या गटाने शाळेशी संपर्क साधून संवादकौशल्य व कला या विषयावर काम चालू केले आहे. अरविंद परुळेकरच्या गटाने व्यवसाय मार्गदर्शनाचे काम हाती घेतले आहे. 8. याव्यतिरिक्त मागील वर्षी पुणे व मुंबई येथै माजीविद्यार्थ्यी संघटनेने मेळावे घेतले. त्याला उत्स्फूर्त प्रतिसाद मिळाला व त्यानंतर बरेच माजीविद्यार्थ्यी संघटनेशी जोडले गेले. दुर्दैवाने गेल्या वर्षी आयोजित केलेला मालवणचा मेळावा ऐनवेळी रद्द करावा लागला. पण तरीही खूप माजीविद्यार्थ्यी इथे उपस्थित राहिले. त्यासर्वांचे मनःपूर्वक आभार. 9. माजीविद्यार्थ्यी संघटनेचे जुने सदस्य २१७, मागील दीड वर्षात नवीन जोडलेले सदस्य २७८, म्हणजेच आता एकूण सदस्य संख्या ४९५ झाली वर्गणी व्यतिरिक्तही अनेक माजीविद्यार्थ्यांनी वेळोवेळी विविध कारणांनी, उपक्रमांना मदत म्हणून दिलेल्या देणगीची ₹ 1,91,639/-रक्कमही जमा झाली आहे. --- अध्यक्ष

"परिशिष्ट ब" 
श्री उमेश धारगळकर यांच्या प्रेझेंटेशन चा गोषवारा:* _10.05.2025 रोजी टोपीवाला हायस्कूल माजी विद्यार्थी संघटनेने मालवण मध्ये आयोजित केलेल्या माजी विद्यार्थी मेळाव्यात संघटनेचे सह-अध्यक्ष श्री उमेश धारगळकर यांनी एका प्रेझेंटेशनद्वारे माजी विद्यार्थी संघटना (MVS) आणि तिची उद्दिष्टे यांची माहिती दिली ती खालील प्रमाणे:_ 1. MVS ही माजी विद्यार्थ्यांनी माजी विद्यार्थ्यांसाठी 1991 मध्ये नोंदणी केलेली स्थापन केलेली एक स्वतंत्र (autonomous) संस्था आहे. यांत मालवण एज्युकेशन सोसायटीद्वारे चालविल्या जाणार्‍या शैक्षणिक संस्थांचे 16 वर्षावरील माजी विद्यार्थी सदस्य होऊ शकतात. 2. MVS ची स्वतंत्र घटना (नियम आणि नियमावली) असून तिचे कामकाज संस्थेच्या कार्यकारी मंडळातर्फे (Managing Committee or MC) पाहिले जाते. सध्या MVS MC मध्ये मालवण, मुंबई आणि पुणे मधून 11 सदस्य आहेत. MVS मध्ये आज आजमितीस 495 सभासद आहेत. 3. विद्यमान MC चे गठण 25 ऑगस्ट 2023 रोजी झाले. संस्थेचे कामकाज हे माजी विद्यार्थ्यांनी देणग्या गोळा करुन स्वप्रयत्नांनी बांधलेल्या व्यंकटेश हरी सांगावकर ज्ञानमंदिर या वास्तूतील कार्यालयातून केले जाते. MVS चा स्वतःचा Logo असून तो एका माजी विद्यार्थ्याने डिझाईन केलेला आहे. MVS च्या ऑफिसचा आणि उपक्रमांचा खर्च MVS ला मिळालेल्या देणग्यांमधून केला जातो. ह्या देणग्या देणगीदारांच्या इच्छेप्रमाणे दैनंदिन खर्च, शैक्षणिक, विविध उपक्रम आणि विशिष्ट प्रकल्प अशा 4 कारणांसाठी स्वीकारल्या जातात. 4. सुरुवातीच्या काळात महिन्यातून एकदा MC मीटिंग घ्यायची असे ठरले होते. त्याप्रमाणे आतापर्यंत 20 मीटिंग्स झाल्या आहेत . त्याशिवाय एक AGM 29.09.2024 रोजी झाली. AGM मध्ये संस्थेची उद्दिष्टे उपस्थित सभासदांपुढे मांडण्यात आली आणि ती मंजूर झाली. त्याचप्रमाणे MVS चे Vision Statement (दृष्टी विधान) आणि Values (नीतिमूल्ये) 02.02.2025 रोजी झालेल्या Vision Workshop मध्ये ठरविण्यात आली. 5. "माजी विद्यार्थी" हा MVS चा केंद्रबिंदू असून त्यांच्या मदतीने माजी विद्यार्थी, आजी विद्यार्थी आणि मालवण शहर यांच्यासाठी विविध उपक्रम राबवले जातात. त्यांत मेळावे (3), पिकनिक (1), YouTube Channel (Topiwalla MVS Events), कार्यशाळा (7) यांचा समावेश आहे. त्याचप्रमाणे अजून 5 कार्यशाळांचे प्रस्ताव शाळेकडे दिलेले आहेत. 6. MVS नेहमीच माजी विद्यार्थ्यांना त्यांचे प्रकल्प/ कार्यशाळा सुचविण्यासाठी प्रोत्साहन देते. असे प्रकल्प सुचवण्यासाठी मार्गदर्शक मुद्दे पण सुचवलेले आहेत. कोणीही माजी विद्यार्थी असे प्रकल्प सुचवू शकतात आणि स्वतः पुढाकार घेऊन आणि स्वतःची टीम बनवून MVS च्या मदतीने राबवू शकतात. MVS ने अलिकडे हाती घेतलेले प्रकल्प आणि त्यांत ज्यांनी पुढाकार घेतला आहे ते माजी विद्यार्थी खालीलप्रमाणे: - MVS वेबसाइट: राजन तेंडोलकर (SSC 1975 10th) - माजी विद्यार्थी तास: भूषण बांदिवडेकर (SSC 1978) - मार्गदर्शकांचे संकलन: उमा आजगावकर (SSC 1975 11th) 
-- सह-अध्यक्ष

